
asmnid

nmyar y usinag agldan n tussna tamaziyt ad nsnmala kaygatt
asggvas yan unmuqgar d imdyazn, anmuqar ad ittyawssan s wassay n
“tuzdyt n imdyazn”. ar ittili y usulf n wass agraylan n tmdyazt, y
wayyur n mars. yan y imdayzn 1li d ngiwr y usggvas ad n 2012 iga t
hmad ubleid (ittyawssan s lhajj hmad rrih), 1li igan yan y itran n
umarg, ssnn t ayt uhwac d ayt ujmak, ssnn t rrways n umarg ula
tirubba n sus... y tuzdyt ad, isawl ay hmad rrih f ubrid nns y umarg d
irim nns 1li mi nn utn izuran nns y umzruy n umarg amaziy. s uzmzzu
n tuzdyt ad nura mnnawt tmdyazin n unddam nny, 1li s inna y mad
izrin. assay n tmdyazin ad ar ay issisfiw mnnawt tyawsiwin: mamnk
as a ittmnid hmad rrih tudrt nny, tannayt nns izlin s tmukrisin n uzmz
ad y nlla, tasynt n umarg d iwaliwn nns mamnk s d igqqan ad t gin,
mani y ad issa umdyaz tiguriwin ula anamg nns... ymklli nit akkant
tmdyazin nns tugga f ugdud n imaziyn d mamnk s dis imrara unddan

nny.

nra y twuri ad, 1li d yuckan y yan umnad 1li y a ittaws usinag
agldan n tussna tamaziyt y mad izlin s tskla tamaziyt d tguriwin nns
dar imdyazn d inddamn d rrways, nra gis ad taws y tirra d ussntm n
wayda nny y igran n tzuri d usnflul. nra zzy udlis ad 1l izlin s hmad

rrih ad ig yan ufrdis y ifrdas n umzruy n tskla nny, nra gis ad imyassay

d twuriwin 1li d kullu idi usinag, y tzrigin nns, ar nn ttffint y ussutg n

usnflul n tmaziyt.

ilul hmad rrih asggvas n 1936' y ugbil n idagg+aran y Imude 1li
mu ttinin ayt mbark u eli, itabea 1 biygrra. ssutln asn mnnaw igbiln,
ayt wadrim x iffus, ayt fallas d ayt baha d ayt mzal y Igblt, ikunka d
imcgigiln x izlmd, idaggvaran x tagut. tagbilt nnsn tumz zzy ayt baha
ar ayt emira.

ar ttinin i tawja nns ayt bleid, macc ittyawssan s hmad rrih. ikka
kkuz isggvasn y tmzgida lliy imzzi, ilmd gis ag*mmay d imikk n
lquran, illumz y yan uyawas n usidlf lahwal n 1958.

y lahwal n 1945, yufa d mnnaw inddamn mqqurnin y iga rrays
hmad n gg muh 1l illan y Imude n tasila y imxiyynn (ayt baha), d
brahim n bulhsn zzy ayt wadrim?, d eumar akeyus, d eumar alkjun zzy
ikunka ... ar asn itthadar artn ittgabal, imikk ar darsn ittamz amarg ar t
1zzray 1 wiyyad, ymk ann as ibda unddam abrid nns y umarg, iga lhal
1948 d mad t id iwalan. 1yi amarg f hmad n gg muh, macc lliy immut
iwsn as willi d ifl, acku zran gis is icatr rad dars tili yat tizi d yan
watig bahra mqqurn y usays n ujmak. ar t ittawi brahim n bulhsn d
eumar alkjun s lafrah d tmyriwin, ar t ssrqabn, kkin tugtt n tgbilin y
sus, nttnin a igan ccyux nns y umarg. y usggvas n 1958 imudda nttan d
mnnaw inddamn s ddarlbida af ad nn drun y uhwac 1li snmlan y
lafwar3. imnagqar nn d rrays hmad amntag d trabbut nns, d hmad

bllbaca zzy ihahan 1li ittyawssann s lewwad, d rraysa mbarka n tznit

1li nn yiwin tarabbut nns n tmyarin. tigira n mayann yurri s tmazirt nns
isala gis tasbbabt d lhdrt.
ngr 1964 d 1968, ar ittkka hmad rrih inzggan d ugadir d sidi

hmad umusa ar nn itthadar 1 rrways n umarg igabl tn aylliy srs ittbla

ula nttan. inna f tizi yann:
“y 1964, rrays seid actuk iga iyi ssabab aylliy nn kcmy s
umarg n ryways. ar as adlli bnnuy yat tgmmi nns, acku
1kka d fransa labas dars, y Imude n izuran y idawbuzya.
ad ukan nxdm azal, tadggvat nssudu tamubil nns nmun
dis s ddcayra Ili y dars tlla yat tgmmi 1k'ra tt nttan d
1rrways, akud ann ittawchar hmin t mddn bahra isshbl m.
ar dis ttmunay s tmyriwin, ard itfu lhal, namz day ayaras
s dar Ibni y bizuran. Iliy tt kmmly gllby s tmazirt ggawry
gis ar 1973,

inna day unddam f tizi ad y ubrid nns:
‘v uzmz ad, fly akk" amarg n uhwac zzy 1972 ar 1980,
usiy rribab nkka kaygatt mani. ur d urriy s uiwac abla y
1950 lIliy ttyawskar yat tmsmunt y inzggan ism nns
‘ajmak sus”. y usggras n 1984 fly akk" amarg n rribab s
yat tikklt, slawan akk " lliy ixId, ur iyi sul iejb’.

y usggvas n 1973 iggviz unddam s inzggan, yiwi t id yan ar as
ttinin buneman yiwi t id a issay ar ibnnu y yat tzuznt tlla y tagut n
usgnaf (ssbitar) n turin, isy gis akal y 1976, yimyur y tamdint n

inzggan.

tikki n nndm d twuri n tuska
y usggras n 1949 idda s ugvrram sidi hmad umusa iyrs nn gis i
yan ufullus, ig*n gis, idalb y ugvrram ad as itk amarg. ar ittkka
timaizar s umag aylliy nn yufa ixf nns ur as iffuy ubrid ann, acku
amarg wahdut ur rad t iseic nttan d tfqqirt nns (innas). iddu day s sidi
hmad umusa iyrs gis 1 ufullus inna as:
‘a sidi hmad umusa ha nn urar riy t, walaynni ixssa iyi
ma s a seicy tafqqirt inu. riy ad iyi tft kra n Ixdmt’.
lliy txla yat tmzgid yrin as ad asn tt ibnu. ikmml tt ukan, wanna tt
izran inna asn ha nn ywann iga Imellm. imikk s iy llan kra n inzarn
txlu ddunit, man adwwar isllmn ur illi, ar t nit siggiln middn ad asn
ibnnu, slawan willi ittllin s rrxa. ymkad as ibda unddam aylliy iga

amssnti (ttacrun), ismun tuska (Ibni) d lhdrt.

tasutin n rrways

tasut 1li d yufa unddam
hmad n ggmuh, eumar alkjun, muh unnaji n ayt frnas, brahim n bulhsn,

seid n lhajj y aytwadrim ...

tasut n ulbnsir

seid actuk d muhmmad utawlikult', lhsn ubihi, busslam actuk, azrwal

actuk, hmad actuk, brahim actuk, eblla actuk y bllfae, hmad amntag,

" H4oUC D00 00000, LXo K +.08+ | SHOIOLO. THHo ' +oLIMERSHH ¥ LCLHoISH. HHol
NoOO QQU6ST HHL + £+0Orhol i LoOX. NoO® 10Ol Xol 8o HHL QQU65T:

muhmmad aggillul, seid ggruzru, lhamidi, amsggin, mhnd ajujgl, ihihi,

mbark awisar ...

tasut 11i d iwalan albnsir

lhusayn Ibaz, amrrakci, arsmuk, lhajj iddr, hmad umasst ...

tugga lli ifa unddam f kra n rrways d umarg

muhmmad albnsir
« albnsir iga yan rrays Ili yusin ssniet n umag kullu tt, iga asnayei

mgqqurn. ismun amarg, ismun lhawa, ismun rribab ».

eumar wahruc
« eumar wahruc iga daddas n rrways. inna iyi ulbnsir ha nn ur a iyi
itthddid y Imayrib bla eumar wahruc, nttan ka ad ksudy. iga rrays n
umarg, ittawgbal dar mddn, macc rribab bunsir ad as t iqqayn y dar
ttsjil. macc y dar tmyriwin ar igqay ntta nit s ixf nns rribab izzri srs
waxxa gis ur iga Imellm. acku rribab dars Imellmin nns, zund bunsir,

aerab atiggi, sidi cnna y ihahan, aggillul, eblla Imzudi, bllmuddn... ».

hmad bizmawn
« kkan tt inn rrways ar ad 1li ttsjjaln y turndisk, slawan dar tmssntit 111
mu ism kutubiya fun (keuteubia hhene) y ddarlbida. nttat y akud ann a

kullu iyin rrways Ili ignnin Ibab, tyi rrays hmad amntag, muhmmad

albnsir, rqiya talbnsirt, eumar wahruc, fatima tihihit mqqurn (mujahid),
brahim actuk, lhusayn actuk, lhsn Iftwaki, ebdllah Imzudi, brahim
Imzudi, hmad Imzudi,... luqt 1li tbda lkasita, rrays hmad bizmawn a

SI'S izwarn ».

ajmak

« ajmak illa y wactukn d tznit. macc tiznit iyi gis yar imikk, illa yar y
wanzi. urd zund actukn 11i y kullu illa, mn masst ar idawgvnidif.
taguri n uyjmak tsmun kullu ssniet, tsmun awal ula talalayt. illa dars
yan wasif, ar as ttinin actuk nydd tactukt. ar ifttu ujmak f yan Imizan
11i dars illan (actuk) arkix ikmml, zund ix tnnit:

wa la lay da lay li da lay la layl

iwa bismi llah nrzm sisn imi nw

iwa bismi llah rad ukan sawalx
ad ukan ikmml tggru as d yat tmssust (timssusin nttnti ggutnt). ur iga
zund ahwac 1li y a isawal yan unddam ijawb as wayyad, ajmak nttan
ar iskar yan iwaliwn, ar tn ttinin mnnaw.
lhawa n ujmak usin gis rrways d inddamn. ikka tt inn iggut, macc
yilad llant tgbilin 1li y sul ur illa uymak. yad izrin iwin tt mddn bahra y
umarg d ujmak, macc akud 11i y d yucka muya' yiwi middn s fransa
ilin gisn ayt umarg, yiwi ccabab lli ittfkan 1 ujmak. yilad Ilant
tmsmunin 1li izlin s uyymak sshyan t id day. waxxa gis bbin kra Ili

1zzayn, af ad yifsus, kra 111 ur ittejabn ccabab y lhawa n ujmak...».

" HEHERO L8, Sol ' LLO+XXoOI | +olo i+ | HQoITo 80@0l | $OASO0L W HCHOLO.

amzaray ngr anddam d rrays
«anddam ntta aynna d ikkan Igvrddam nns ra fllas isawl. rrays ntta
igqan d a zwar iskr tagsidt nns ihsu tt, ar tt ittini y isuyas ny tt yiwi s
sstudyu isjjl tt gis. anddam ntta ad ukan ikcm s usarag ismaqql gis, ar
nit isawal f 1d bab n tmyra d kullu ma izrra, ma icca d ma iswa...yikad
ad d yiwin 1 iwaliwn n rrays alliy a ttigutn, urd zud anddam l1li ittinin
yar yan mnnaw iwaliwn idrusn. nkk"ni y ujmak ur a ittssn unddam ma
rad ittini ard nn ilkm tuzzumt n middn isawl d srs wayyad, ijawb as nn,
ukan ar sawaln x Imawdue ann xdmn gis arkiy t sul ur ran mddn

mmattin day s wayya. ukan ymkad as a ittili umarg n Imenay.

ahwawi
«illa uhwawi n ifaddn, iga t walli mu illa Thawa y ugayyu ddat ur gis
illi, ny a tskar ddat yaylli ur ira ugayyu, ny a iskar ugayyu yaylli ur tra
ddat. igqan d izuzan nnk d idammn nnk a gisn tili tyawsa lli trit
thussut sis, tft as Thimma. kkiy tt inn nkki ar ttmunx d ukabar s dar
lhdrt, ukan ix ssflidx 1 uhwac ibda ar ttizzalx ad tn flx, ur a sul sisn

ttqqlx, ar tn ffalx. aynna iyi ka gis iflltn idrra 1y1».

awal immimn
«rrih asqqul n tguri a iga, nttan a itthkamn y tguriwin. iqqan d taguri
ad tgiddi d rrih afad igadda wawal. immkn a nn tgt taguri kullu tt ny
imikk gis, bac ad tgiddi d rrih afad a ttimimy.

tirzi n umarg
«ly ur issn rrays ssantimat n tguri d lebar nns, ar ittrzza amarg. acku
awal ihkm fllas lhawa 1li y ra izzigz, aynna as yufan ur iga amarg,

aynna as ichan ur iga amargy.

Ifayda n ddunit’

a rbbi yumr ax lhubb nttan d umarg
a 1yl gin sin ar mddun ixsan inw

1x asn sbrx ar gigi ttmciwirn

ra iyi nn lufin x kigan n tkrrayt

ur ra ssul naf 1 ccahawa isafarn
aynna zrix illa dar mddn irix t

inna 1yi leaqgl hyyzat tt a wr itllt

ad t id Iggmx 1 lhajat 111 trafx

a nnit nssn is ur iga winw Irix t

1x akk " ur nufa Ibie nns ar t nttak 'r
ur akk " issin lyrd inw ix icmmt

ula ssnn ma tt ilazmn ix mmutn

ad ukan zrn ijjign fulkinin

aynna nn nufa ar t mggrx a ur ifllt
hyylx d ilad ng nn sin ifassn

ukan ar nkkat igr s iclliqi’

aynna ur nssuss nmgr t nsmmarwi n
inna x 1dr wamud nsur fllasn

1ga ginx rbbi laz ur a ttxmmamx

ad ukan annix lyllat immimn

"+oCAS okt oA Lllo +4 SIEEGL H 8ICoR 0®@XX“® 11975, LH ++ £ QQo5T ©Q.OLL

mqqar akk " 1ga 1gr wi ig rramn

ula wi ieamin nddu sis nak'r tn

ur akk " nssin a tagat is tllamt

ula dduea kix yad ila kra Illatr
immnea jjue n bnadm yan x ittili
1ga zud tamuryi d iruln ififl

afn d asyar n jjrda luhn ayyawn
ukan ar gisn tfrdnt ur hnnant
mqqar a shussux’ tagi yakk" ad tnkr
izadd’ ix tufa addag n tallimunt

ad ukan gisn ffrdnt ar tiwwutc
ukan a gvma tnkr dax ur matint
bab n jjnan a mi d uki imftawn

ur ufan ma ra Ijjiji tammara nns
yikan ka kullu gan imusimn

wanna k yufan rad akk " icc tasa nnk
Ihmm nnsn ka d gabln imma wink
ur at akk " issiwid ula ssihin t

ad d izzugz rbbi [ene’ a yili x mddn
ftme ixcnn a ggignx ur ittili

kullu gratnx d mddn [li ttmigqirx
Ixir a igan Ifrd ad tn ttnawalx

yan ihsadn bnadm ma ys issugr

' 60 £HIL: 03O0, DIOO...
2 50 ++Cottos.

wanna ira rbbi gin iyt arumiy

nx iga uday ur a gisn ttrawin

rad tn ynun ig tn d umumn islhn
micc ix dax ikcm ddin (n) imusimn
ur nga ccrif a ssadat a wn mmalx
ula ttalb issnn agvmmay d leilm

ur nga abla rrays ad immaln amarg
1 willi t kullu hubbanin x Ixatr
aylli s tna lhadit ar t nttiny

ur rad t ncchu h lhsab ula ssufix t
1s ndalb i walli gix ismuqquin

ad ax ig d ussaeid' ass nna mmutx
1x akk " nftx lhudud nra a yx 1samh
tuti rrhmt nns ignna ula ikaln
maqqar imdara ddnb Ili skrx nssn

1s 1lla nnbi ma ggignx itthnnawn.

" oOMAL.

lyrd’

1x ur yufa yan a ismd lyrd a lhbab
inaqgs 1 ccahawa nns ad ur ilin leib
walaynni ddunit ad tra d imikk (n) lhsab
a yang is ur itffatn ar ittawi ankkid
imma cchut n yass a tga iyi zud anfrad®
maqqar nit iemmr S tammnt ar issufuy
kaygatt ass igqan d ad d awin ajddig

ha nn ixf inu nikkin ka d zrix a lhbab
ur anx isqqnea kra dari x uzmz ad

IX nzra irdn x inrura (n) middn mayyul’
ula gvma htta fumzin irix a nkkrz

ad didsn giddix a ukan ur nssay amud

a lugt n tyyuga nsala dax imurig

1x nzra asbbab (n) Imal ittaf Imujud
nnix ra nkcem laswagq inu zud ywad
mnna x a issay ndfr t ula kix izznz

ad ukan ur ng alxnc ur nssn lhsab
waalaynni awddi ha zzhr gan ax azlmad
1x nzra ccifur ar nit ikkat Ibiraj

nnix yuf lhlq ix dax iffuy isbbib

"HoLAS okt oA STUL H LA QQo5T OQoDLL oCHR ¥ 5ol | LLSOLXI IO cOX X0 |

ar ittellam 1 ftaksi d lkar ad t isug
skrn tamubil ar sis ukan ittnzah

ar Istara x inna ira ntta d unshab
Ifayda (n) wawal Ihdid ar ax 1zziwiz
a nnit gnx ar ax iskar lhal is nsug

IX nksiri nnix a nzrb Idix afrsad
rzmx d 1 titt afax d Ibayas a lhbab
ax ayx issiwid iblis ar ax ittnkad

ar ax ka iskar Iblan nhrm aqqarid

a yan dar ur illa Imal iylb abukad
mgqqar nit ila ssaht nns ur iqqin Ibab
a mad t sul iran mskin ix iga amzlud
a ya igan xkad ur t iri yan a lhbab
1ssuhm 1yi walli iran ssuq ix 1zId
manic rad asn d igdu yawi d Imujud
1ssuhm 1yi walli iran [jnt ur itub
maqqar nit tlla s rrja labudd n ssibab
1x a ttzallan azumn ihujju d a [hbab
1fukku lecur nnsn sul ar ittchad
1ssuhm 1yi yan urgaz ix akk" ur ikrz
yiri ad srwatn x unrar irin a izdig'
1ssuhm 1yi walli iran zzin ad t i yyzz

ur ittf Imal ula gvma htta backlid

" 0O THSHKHKSO.
2N+ LY.

ur iftf Imahal mskin a ka gis iggiz

ur a ukan iggan abla x kra n [garaj
mndun walli dar Iflus issmd as lyrd
Ixatr nx Imal nx tamubil (n) [jdid

ula gvma htta ssaht is ttafnt atig

a yuf t kullu dax yan igan ussaeid

1x ifta dar rbbi ur rat n yut usllib
1mma gvma ddunit ix gis nkka xir llah

a laemal a rad da nmun ix nra a nnafud.

tayri1

lhurma ya bab (n) lein nra darun
Imikk (n) waman ad sux irad d urrix
iwix d irifi ggutn nkka d taganin
1qqur nit imi1 nu lyuf illa gitnx
ndalb ak inbgi n f rbbi hubbu yax

a yar s aynna dark ur ra kk"n zahmx
nga Imuyayyib njla gim a ddunit

a kkix kullu dar mddn Ili sugrnin
ula Imasakin ur gix Ileib i yan

inna x nix zrix a g*ma tigudiwin

ar ntteawad afulki ntta d Ixir

bab (n) lein irar ax d Iwajab ifrh
inna rwah at akk " ar tigmmi darnx
ad didk njmea f Ixbar ad n ddunit
yilli ur nxalid ad yix Ixabar nns
lkmx d Imahal nns ilmma gawrx

a ssun gis ukan Ifracat izyynn

ula Ikisan n ttaws ntta d Ibnnar

1srs d atay isrs d [grgae ifrh

ar ax nit sbrrakn iggawr darnx

inna Imahal ad nbna t illa darnx

"o ++ SCAS oK cOXX“O 11978, X Sol SLANRRH I® UL L8 LHSEo LOLL | +050K

llix k 1d iwin larzaq Iqlb ifrh
nerk t didun ledul a rad d awix
ad ak t akk" arax a nmun nkki ditun
ur isfa x Iglb inw a kk "n najj i yan
a mnck a yad ikka lhubb illa gitnx
nrar d Iwajab inw ilmma d nfrh
1fulki yass Illix diwn mmaggarax
a zund leid mqqurn ad iga y darnx
nggall tagallit nsshrm kra zzullax
ula kra nazum ur diwn tngirix
1dalb 1 rbbi ssaht ad awn dumnt
ula leaql d ufulki nna Ili darun
1mma Imal iga larzaq ur rad ahlx
irar d Iwajab nns is iyi d nnan

ad akk"” ur ttahlt ha nn lhubb nnun
1lla x tasa nu yuda iy ignea sis

ur ax sul ixssa Imal ula ddunit
Ixatr ix illa yuf kullu mad darnx
1mma lear ur 1ga kra itthada yan
ntta a isngaran mddn lli mmrdanin
a yanfiraq (n) lahbab iylb Imut
iffuy d unwwac ig dax ddidd nnax
ar iskar ssibba Ilear d tgudiwin

1lli x yuta azmz ikcm nn illa darnx

yawi nn six Ifrh Ixdiea ggawrn

ar anx isqqgsa ma igan ssibba nnax
illix nit nmun ur ax ihadr yan

nkk asn ayaras Ikdub mmnean ax
nnix nkkin id is hnnan nga yan

ur akk"” gis umnx izd Ileib ad d iwin
nniyt inu d tisnt ka d t id ibaynn
ndi t nit d Ibab ur sul issugr yat.

turtit n ligamt'

turtit (n) ligamt igan tin tmazirt

ar gim smuqqulx ur nzdar a km d nkks
aman ylin atay (n) Ibakit rzmx t

is ka nusi tuzlin ar gim ttnadarx’

ard ur annix asdrm nx/lu nn Ibab nnm
nkcm nn s tama (n) lein a nsmmrwi tuzunt
ur gix iyama lhal ix d iffy bab nnm

ar dix ttzin nxd akk " isslf’ x ignz inw”
1x ka nswa ya(n) lkas iedin igadda yx
ackun atay irwa bahra i tmadunt
mgqqar ittrs uyrum nssnu tatfajint

1x k ur annix a [brrad bu tallubant

ur d imun Ixatr inu ula rix igiwr

a rjafllah a jjnan ikufr bab nnk

itka rbbi litcin ar d ittar nduf 't

Inya x irifi ur ax ifka yat mzzin

1zd ad allax izd a kka sbrx ngabl n

a rjafllah iblis isyr Iqlb nnk

IX tugit a ggi thnnut s aynna dark

" Lllo ++ SIEELL ¥ 3OXX“0 | 1978.

> 50 XL OLSZEZSHX. (IOZ®o ofEEC CoXX HHEY 8O Lllo “OCSZESHX”, LIoLIO o Co®

18 ka rad awn deux nsmammi { rbbinw
a ys itk tamuryi ad akk " tut kra gisn
1x gisnt ruhnt ya wass ha nn igadda yx
1s ra(d) tzlm asyar i ccjari lli dark
1kk ayaras ur t inna acku iskabr k'n
mla trzmt asdrm ad sun 1gigiln

ya iran lhnna fkat asn imikk iym n
ya iran adil 1yli sisn ibbi d tazrmt

ix tuwa' tazart icc it gis krad nns
)QUIixag@aZﬁchléknuzlkunmznns
turtit lusiyt’ ax a ttzayad Ibrkt

ar ka cttan mddn izayd Ixir iggutn
1mma anafal ar ka ffrgn ar ttazzaln
ar ka ittzi d mddn ur iyafl f igr nns
1g d rbbi tatukt i lacjar Ili dars

ar d ittasus ufraw ar trkkm’ tazart
1gqar uzur n ccjrt acku id bab nns

1x nit tlla ssabt ur a skarn Imziyyt

a yaftllah lecur idfar ak lyllt

1X t ur tfukkit yumun f umggrd nnk
walaynni yayd n ssact ad d maggarx

kull ma ihmlin lhram ur rin lhadit

" Hio.

> {HCCQ.

ula nnasiha ur itabea id bab nns
idfar ukan iblis ifka t 1 tagant

ar as immal lhram [hlal ik "urha tn
ledab as as izwar a nn gis idr hlkn
imma ayaras (n) lint inzi' d mind nns
sidi rbbi ssanf amumn 1 yilli ihrcn

ur gan bla wink ur ihml takndawt
imma yan igan wacc ur fllas nbrrli’
agvsar a s a ttizzlan Ilfran ibbi dars
kjubatazaﬂi)Lyutﬂmﬂf?didbzinns

ar t ittannay ledu kix d ngin idammn.

" €IXo0o0, LLCKOL ALO.
>80 o® 18llo 5ot.

° {LCOX.

ahbib inu 11i hubbix

ahbib inu Ili hubbix ig dari zud arrawi
1x gigun iggut lhubb a ukan nzug nmun
nstara kullu ddunit nstu tigudiwin

kull mad darun ur illan nsbr gis nbrru t
1x ka nufa yar Ixatr d wawal izyyinn

a kk'n ur nssihil a winu s yat igadda yax
acku Ihubb nnun ihrg tasa nu hulax

ar tnt izzad ar allax ur gis nssugr yat

ur darnx illa haggan abla nsbr gawrx

a nyr 1 rbbi s usafar inu a iyi t id awin

IX nufa ma ra iyi dax istu tagudi nnun

IX t ur ufix ilmmad ar nalla f rbbi nnax
yan dar ur illa unshab nns ad disn jmean
ur sul isala ddahab ur salan Ibnnar

ur sul issn mad as immimn ula mad Isan
ar ka isyuyyu mskin ids ur a tn ziran

ur gis jjrh ur ittyagas ula yudn man

abla anshab ad t ifln ig bdda tayuyyit
kull ma ittrbbun [hubb n bnadm rad ahin
ackun ur illi ma ra sul dik ijjnym yat
mnck 1 yan a yakkan leahd 1 walli d imun
itk asn laman iggall asn a ssar nga yan

1x yuta mad asn tn yufn ifl t ibalak

kull ma ittrzzan Iqul nns ula tagallit
ur sul iga win lecrt ix nit dis nga yan
ur dari mad as akkax abla ttasie nfl t
yan t iran ad dis imun a ys isggm rbbi ccur
1yd nkki hat inn iffuy ax d akk" lhubb nnun
mnck n usggras ad kkix ar gik nkkrz Ixir
ar gik mggrx nkki yar lyyar d tgudiwin
ayt umurig igllin ihkam tn uzawar
1x tn nit igabl yan idfr tn s ijrman
nsstld as ukan sbrx ur gix 1ggiz lhal
acku yan ur ilan leaql ur iyi hmman
yan gignx innan awal (n) leib a rbbi dufn t
yan gignx innan awal (n) Ixir a rbbi dufn t
ur gignx illa ftme ula [hmm ad n ddunit
1s ka darnx iezza yayd imurig nkkin
mnck ugsid a nenna mnck i yan ad arax
ar ka nkkat tammara lah nkki mad iwix
1x kullu ssrsix iwaliwn ng asn d rrih
yan ka innan ara tn d ntk as nt nbalak
1y yin Imal nkki yix ixf ass nna d nruh
ad d dax urrix a nini ya lhaqq illa gitnx
urd 1s ugix ad tn nzznz a nyi lhsab nfrh
tiwrigin Ili x a ttili teswwir ad urmn
udm ad inu haggan ur iswi rbea d ryal

1ed] nit ad ax ag*in ad tn ur nzznz i yan

acku yayad (n) imurig is d akk " ilad rmin
yar win tclhit a f nsawl a yan iggawin
aerabn yu yan ihubba gvmas lli d imun
itk as Igima ichr t ard akk " ikk lealam
hurma nnun a yatma tny will ax ibrrmn
ad tgim Igima i tmaziyt Ili dd nga yan
mnck (n) ugsid a iskr wahruc ula albnsir
ar tn tftalm tddum ax s nas lyiwan

ur darsn illa rribab ad luhn ddrb imim
yat yadn tugr tn akk" iy rix ad tn d inix
mnck ad zrix n ttilifizyun illa darun

ur gis zran a xuya wahruc ula albnsir

ur gis zran Iftwaki ula sul azrwal

ur gis zran lhamidi ula sul aggillul

ur gis zran utawlikult ula abacmran

ur gis zran rqiyya d Imzudi d ug rram
yayda gisnt ittilin is rix ad tn baynx
ulmas d kuka d umu d ayt lkura a gisnt
1zri farid ilmma d Igran a nn 1ggvuran
a(d) (a)k d ukan irar rbbi ssaht nnk a yalbnsir
a ttgablt tigmmi nnun ad tsalat [hmm nnk
acku yayad imurig 1s d akk"” ilad rmin
mnck ugsid a tnnit 1zri yass ad nttu t

yar wi lksida yan as isstldn rad allan

lah ma gigun ihnnan a flan a kk id lkmn

a(d) (a)k d idi ccahriya nnun a teicm tajjim akk"”
yayd imurig llix akk" irmi wafud nnun

cuf hmd zzahir ikka tt inn yan uzmz rmin

ur darsn illa yayad llmal ad n ddunit

agsid lli nnan  mrrak "c ad asn d ifin

ayda n ddunit ula sul tigvmma d Imal

lah kiyi mad d ittawin adbib i trzi nnun.

amuddu n bariz’

1wa bismi nkcm d Imakan ad s Ixatr

a kullu nsllm f mddn Ili gis nzra frhn
ukan nyr 1 rbbi ra iyi gin lewan inw

a 1yi gin tilila tisnt 1 laxbar inw

aynna s ka nnix ad ax imimn x dar mddn
a rbbi cahdn fllax is nga yar bu nniyt
mgqqar nzra mad akk " ur iran lecrt inw
awal (n) Ileib ur rix a iyi d iffuy d imi nw
a yan isbrn a xuya hati lajr iwin t

mgqqar irwas alili ha nn imun d Ixatr

ar akkay lusyyat i lahbab nzzri ssaet
awal iedl kullu 1 yan ix imun d imi nns
1krz iyt yar Ixir ar ittawi ajmil nns

ad d urrix ilmma s Ixabar ugayyu nw

a kigan d usggras ad d iwix rrja gguin

a nn nzur { imddukkal inw d tagvmatt inu
imun ax d umita d Ifrh illix sul nddr

ad awn hdrx a xuya y yid Ili d yaggugn
ur akk " nskr f umuddu bzziz as d nhiyyl
nnix ix sul ikrm lhal iggan d a nnahl
rmin ixsan ur ndrk 1 ttlj iyarasn

walynni nufa d Ixatr d mddn ifrhn

" o + SIEEGL Y SLSANAS IO © ©o0LK cOXX"0 | 1982.

maqqar indr yiggig ur ra nasi lhmm nns
lhasil d Imufid amtta dax d ittarn

s umarg (n) lhbab Ili d illan x lyibt
tuzzumt (n) Iblad ax a gigi tthilawn

yass a x tn d lkmx uggar akk"” a tga luqgt
1da mrhba ikka d ignna kkan d ikaln
kullu kra nhtajja x Ifrh 1s d ikmml

yan iskrn Ixir rbbi gan andaf nns

ntta ka iran ad asn t ixIf urd rrays

a yass a x dax nmaggar lyrd is d ikmml/
yan uhbib ur rix a ttn ttux ix d isawl

1g4a 1y X tassa nnax uggar n tag matt inw
1sggrasn igllin ad tn ssnx necr dids

nfrh akk " x umuddu yad uggar n tgmma nnx
1ga yax bihtti tisnt i lagdam inw

yass a x t id Ikmx ifrh ax izwur anx
eawnn s rribab nns ula amarg immimn

sul ixdm fi sabil illah isbr frhn.

ddunit d lixrt

a zayd ukan a Imskin i1 ssbr nnun
1mma lhmm n ddunit ha nn izday ak
iqqgan d a tsbrt i zman a kk brrin

a kk izzri f ifrgan bla idukan

1di k x isngvas ad tergm bla ssif
ad anx ukan isamh rbbi hdun ax

a ymma fkix 1 tagant nqrrb asit
ur nzra ma rad ax sul iyi afus

ar anx ittnsah arkix ax d irur

1ga zzman ad leasr igrrb lhal

ad lkmnt tiwwutc iyab wayyur
tleint 1 tillas 1x xIdnt d wakal
iqqgan d ad akk " ahln willi tyanin
Imnzl iwrd 1ggign a rah d lkkmn
ccrjm n brra ad d irzmn i ijawwan
awin d alim ula ilammn emun ax
a ccahwa frhnt ur gis 1ggz lhal
itti d fllasnt Ihhram imdlI tnt
1mam lhalal ur a nn sisnt tigga atus
Icca bnadm tilli t kullu idrran
iffuy d ar isiggil mad t ittdawan
walaynni ix ur iffaf tin rbealat

yuf asn ad yrin 1 Imut ad tyi rruh

1mam adbib ntta latmae a f d iffuy
IX izra amadun ur t issiwd lhal

a zund agzzar a 1ga yamz Imuss
ar asn iqqrs azun t a yamz Imal
ur a tn issthil immt it nx d nkrn

a tiyrad ira ad tnt yin idmn tnt

nx ikem Ifrigu a ggis ign ayyur
ur a tzix d yan urd is nhgr yan

a yayd a nzra ssldx as a yd nnix
1ga ddriwc zud Ibnu 1li ibalan

1lin x Ilkrrusa sbrn 1 tdallit

ur a tn issihil ix gis Ibbyasat
mgqqar kullu gan a gvma tidyarin
1ra tn uxrraz ad t day isy ifrh

ad as gin Imuss ibdu t 1 idukan

1X 1ggrra s udar n kra ka d kmmin
a mmi ircan a ddunit yass a (git ax
a yaskrf n tagqayt ur injm yan
illa ttma yili zzrb tili tyyyit

a kull ma x ax illa Ixir nmdl t inn
1zzall fllasn ttalb nruh d ntlf

1x 1rza Ifnar ikcm dids rrih

iqqan d ad akk " issns tilli ryanin
a iyi jlun iyarasn ula idukan

a sul ur nttmnid htta gratnx

a yanmuggar iemmr ufix d Ixir
1suq kullu macc ur gis nqdi yat
1x nfta s tgmmi nu a 1yi idrran
ur nn sisnt iwix waalu bla attan
1ga leumr ma x a ttejjabx nkkin
nhasb akk"” isggrasn nhasb ussan
a zund Igndrt ix gis izri yan

1x nskr lhsab lewin idrus ax

a mad hyylx iggut flli uyaras

a sidi rbbi ha nn kiyi af eawwlx

ad dax flli trhmt ix nggz akal.

tigara n zzman

a zayd a imi nu tk Ixabar 1 lhbab

ula lidaca ya iran ad ax isstlid

a ya ur iran ur akk " fllasn gix Ifrd
ula nga yasn ssunt ix izrb a yafud

1x ilkm tawwuri nns ur asn gix leib
a ka ur 1sawal Ixbar ur igin sswab

ar ismay mddn x usrir’ ula timzgid
ula imi n thuna ula Ighawi n ddrb

a tirgit idl yiyd a irwas umfisad

a yan fllas isurn 1gllin ar ihhrg

ar izray ssmm nns ar ammas (1) 1glb
a ma igan affan ixcnn ar ax issiwid
1x awn illa gar addjar x tama n 1bab
ar awn ittawi lasrar nnun 1 wiyyad

a x istr rbbi s iggra n ddunit ayad

a zund acami zund Ifgqih n yass ad
mgqqar dik ijmea is ak ukan ittknad
1ga ffma tamadunt i mddn x uzmz ad
mgqaqar gan iwik ar gik 1zznza ar issay
1hrc yayad i zrix a xuya yass ad
neic x nnamima tga dari zud [lluz

ula lhasada d Ikdub ula tiknnad

'0@05® | 8ALC.

a kull ma ixcnn ihml t bnadm yass ad
mgqqar asn gan lhram ur at issiwid
1g1lb ssllum i kra yass ad ur ignd

a ya utus a sul ittyi sul ar ittleab

llan x Ixatar igs ileyad ifjjij

a zund amxlaw ad gan ukan irggig’
iqqan d a nttini lhaqq ad ur nsskdub

a zund abrrah a iga unddam n yass ad
a ya iran ad as isstld ad d ig amzzuy
a ssidi rbbi xlgn ax ar ax ittmnid
1srf°d ilmma tabrat ur 1gan tinz

af'a ukan smummuyx ar nttini yikad
Is nzra ma tnft iyran ar ax isskdub
1xalf ayaras ufasi kkin azlmad

ur rad t sul ttamnx waxxa nit ittchad
ar ittzalla x ljame iwulu nn lfqih

a gan zud ukan asyar nnun a lugid

yar a nn dis thukkut six gigun issry.

" LHIILI K3IA X LOO8No 05 5L0.

laxbar n luqt

ad ak nyr a rbbi gat talli afus nnun
ukan nyr ak a bab n Ilfrh ula kiyyin
1sm nnun gan Ifrd a nn yili x ]1(351:/
ula wu udwwar ad ays islla ku yan

ur iyi d yiwi mndun yar Ilfrh nnun
ad awn hdrx a middn s yaylli mi ssnx
1hubb llhwa ka ginx ar ax isulluy
a tagi cchut ad d adunt a rbbi smh ax
mgqqar nfty lhudud nnk a fIli trhmt
leaql jlan ur ad ittruh ssnx ukan
1s nga xklli gigi trit a yanwwac
nusi bdda rribab nkcm sis isuyas

fIx ayda nu zud ix tn sul ur nttaf
walaynni yayad irwas ar ittrmuy
lutar d rribab ur tn sul ira yan

iggura d giwnt Ibanjir’ ya taclpit

ula tamtam a sidi ula tigrgawin

ilin [grubbat’ iggutn ayllix ufan

nas lyiwan ad d izwarn s Ixir ann

walun tn d i,zn,za,ml immuss lyaqin

"+ OOLLHLE,
2 £OC | LIMHoM | 3KoLlol.
* $£0866. A +COLCIILI.

ilin izmaZ tgadda’ ula aytmatn® llan
ula jiljilala’ gan ma ittawi yan
Imcahb® ar tt naddr willi tn ssnnin

ula sul emmuri’ ad ur tnnam nttu t inn
ilin a gvma udadn® ssiffn taclhit
kullu hsan ddrub nns mklli s llan
ddamu’ mhnd iga gisn ur rix a tn ttux
illa sul leadad ur tn kullu kmmlix
inna x nsha lhbab a yx ur ilmma yan
kullu Ifrqat ad a flan Ili s nnix

ura tnt d akk " ittay a rrcuq a x a ttilin
yan izran a sidi Ifrh nna x Illan

1x 1lla Ibuq ssrr yin d ifrxan allun

ar akk"” ittmuttuy igiwr ann ar ittrqas

immutti d yan itahln ula tifrxin

rzmn mddn i ccumizat x ammas n wakal
ula azzar yar itti d ikks as akk " Itilil
illa ma iluh lhubb n kra ikcm t Ixuf
yilli x gan Imadar’ ka x a sul ittar
ukan idfr ]grubbatz fln arraw ittu t

ur ad itttaq bla azal kix asn tn lah
1mma nkk "ni yayad n tclhit trmi yax
mgqaqar a It nit nzznza ur ax isala yan
idr d ilad’ Ibie nns ur tt ira yan

iwa id bu rribabat ula lutarat

ggusal’ man Ibab irxan ad tn salax
1mma amarg ittrza d ur tn sul ira yan
yuf anx a nzznza islman nx aman
qqneux s aynna d ikemn ukan afus
1mma yayd ur ax iga x wussan lhayat
ikka tt inn Imhdf’ bikksn yasi lutar
ar ittasi rribab nns ayllix rmin

lhawa nns ila atig ittf ukan lklyan

1lla dars umggrd z'simnunﬁ Ifrxan

" WML X o HOE.QI QAU 5T | SLoOX.

? $208606, N +LOLCSILI | 8L.OX.

ar nzzan zud leud lgmari x lkasit
llix izra yayad (n) ][111;31 trmi nit

is akk" irza rribab nns itrk’ isu yas
ukan a gvma yurri d iskr nit tahanut
aynna 1yi x Ibie uccra nnsn ikafa t
walaynni ha nn ad ur tnnam is catrn
ayll(i) asn iktb rbbi ukan a nnit Ikmn
amin a yx ukan izyyn rbbi lumurat
1mma ssaet ad Ili gis nlkm yalatif
kigan d Ihnta ad d irmin ur as nfrk
Ix ncawr asbbab n thanut inix as
ullah ar dark labas kiyi ma tufit

tllit x Ixir ig nn sik Imal asif

tleint as’ ix ad ismummi inna yax
ccan 1d bu lkridi imikk 111 ttawix

1s 1qrrb ad snfazzrx” kullu raslmal
1x ndda s ukssab ar t nsqgsa nnan ax
ur illi Ixir y tiyyattn is a ka ttllix

ur illi rrbie x tagant is a ttmmtatnt
1s a ka nklla x [hif saha ma x [lan
ifllahn is a ssndamn is tn nnit tlkmt

1lla ma ikkrzn x iggi n wakal lyllat

" GOILHT, HAOK .

ig asnt kullu amazir sul ar isusuy’
i1dmeu igllin a gitsnt asin Ixir

1mil mskin ittrza nn sul x raslimal

ur asn d sul icid ibla timmariwin

ula nikki nit ngawr ur nsala yat

ur a sul bnnan mddn smun ax iflwan
1bbi nn Iblan ur ad isnay a i1 Imsakin
leummal n Ixarij ur sul hmin akal
yan ibnan Iqgadda nns inna kafan ax
aynna nn srsn x lbank ar as islhil
unnir’ Ixdmt luzin yil is a ttrmuy

ad ax iefu rbbi gant Imsayl yat

ur illi xtad ittnjahn a sisnt urrix

utnt tizzwa ajddig ifsa ka x uyaras
nddu s uglif ad t id nkks annix acawur’
iwal d gis [bab ur tlit a tammnt

ma rad d za gin mddn x tmkilin n fas
ssrr nnk a rbbi yil haggan a tusit
tasit flax Ibrkt ur iggama yat

tagur d lhasada x middn yalatif.

ttme

wanna iran lyrd nns ad as d imun
ad as nig rbbi laswan ijla nit

ur rad sul ifaq mskin ard 1tlf

ur akk " sul iga d ditfy ula ad gawrn
tafukt a x iggan mskin 1sbr nit
yan ity Imal iffuy t lyrd dx nttan
ur rad t sul ttirin mddn edinin
yuf asn ix immut mskin 1ggz akal
Ix ur yuta a sul iskr yayda ran
uladd k ix isuq urgaz ar zrran
tayawsa Ili ran ar tat ittzulum’

ur ittaf atig nns iffuy t Imal

ndalb a rbbi ad t isgnew igllin
Imma rrzq ix inaqs ar ittyyyar

ur illi ma sul iedin a bla yat

a yan dar illa yass kigan d Imal
tayawsa nna ka ran rad tn d jaranj
maqqar fllas illa lessa jg Ixuf

ur akk " mnent 1 bu Imal ix d iffuy

maqaqar nit tnnit ur tnt 1zri yan

" £CC1Do 1, £Oo tt.

hadan tnt 15m53m1 ad tn d baynn

1s nzra tigrmma d yayd n Imlk

yar id wacc ann ad ax tn d ittbyyann
kullu ttma ka dd idin tilli hdanin
Imut d Imal nx lhkam ix zyyrn
agrns n lhijab ax rad ak d awin

inna tra ccahawa nnk wii nn darun.

jangi1

a bismillah ad d ng ya ugsid (n) ljdid
a nhawl ad t hsux ad t yid inix i1 Ihbab
Imihrajan a mi nfrh iga win Iblad
nuta d biyugra zud gis ibbaqqi ujjig

a mnck uhwac ad gis imunn ddur ad
llant Ifrqat (n) lhuz ula tin Iblad
kullu kra issnn 1 kra yass ad inna t id
1gan ma iswnnasn Iqulub (n) lhbab

a yat saca nna ka ukrx a gis ntjjij
awix gis Ixir ix kullu frhn lhbab

a ya iran lhmm idfr t ur as nejjib

1ga {fma tamadunt i mddn x uzmz ad
kuyan gix ar ittizla ibbi x ugccab
lemmy ihudda larzaqg x dar uywwad
walaynni rad asn skrx imikk n ssibab
1mma yan igunn ihbu bdda s ufrsad
zzIld ka mu gan asmun 1g asn wayyad

ad dax badlx amarg ad kemx i wayyad

mgqqar d ur iwix laxbar Ili ra Ihbab
1qqgan d ad dax inix yaylli mu nssfld
lhurma yimaziyn ad tnsrm agllid
nttan ka irzan Igful rzmn ax 1bab
aya jdi/ a x isawl 1 cceb nns amaziy
inna asn frhat akk " rad bnux Imehad’
ng nn gis imaziyn ar skarn ftalab

1 mad tn ixassan a ysn t id akk " njjujad
a bukkus’ a gis ixdmn ig as anbdad
1ga gvmatnx ifulkin igan amaziy

a yan gis 1xssa kra iddu yawi t id
llant Imdars yass a yan leadad

wala Imueallimin wala sul lkutub

a yan dar kra n ufrux ad ur ittleab

ad t igli babas nx mas s dar lfqqih
ussun tn fllas ad t nit ukan isslmad
1mma kra n uciban zud nkki timzgid
ad as ukan islhn a sisnt izzigiz

1x as nit taggug irbu sisnt ackkaz.

tagsidt izlin s unmuggar n bigwra1

a bismillah ad dax sis sdugqrx Ibab
1gan win rbbi ya iran ad ax isstld

a ya ur irin 1g it adardur iqqn t id

a ssalam uealikum as inna lktab

1ga Ilfrd iga ssunt 1g awal ansswab

a fln t id imusimn a t inix 1 wayyad
nzayd ar snimirx ar tinix ayyuz

1 mad d kullu dax ismun rbbi x Ifrh ad
a cahdat akk " a mad six igan amzzuy
1s ur nugr yan ibla s ussan nx ccib
1mma ssniet tuzzumt a x Ilix i lhbab
nrar d ilmma d Ixbar s yilli ngsad

a yayt lhawa yan dax igan amdyaz

a gat kullu yan aqdim ula win [jdid

a giwn ig rbbi lawsal hmin leibad
1hiyd gigun Ikibr ur iga wi urgaz
1rays ix illa x uhwac ad ur ittleab
Imnbr a x llan ig gisn zud lfqih

1qqan d a ittini lhaqq ad ur isskdub
ar iswnnas mddn s wawal 1gan sswab
1X 1zra mddn ftasn ur akk " illa leyad

ur akk " gis leib ix dax ixIld imurig

ar ittzi ntta d usmun’ 1li d ittleab
walaynni kix isawl a yili x lhudud

ad asn ur addrn anwal skrn acurid
1wans ljumhur nns ar ittawi ddunub
awal kix iggut irwas ukan ayudid®
yar a(d) thidm yan uzru ixlu yak kkuz
1qqgan d a(d) tbrit nx d akk"” iffuy ulg mad
ix awn akk " ur iga axs’ ifl gik ankkid
lfayda wawal a yx ig rbbi x lhudud
1li x rad ur njrh yan ula niwi ddnb

ad dax badlx amarg a nini dif llah

1 tarwa kullu wactukn wid ula tid

ula rrways n umarg Ili yid a nttmnid
ula kra d igan aqbil ibbi t id Ibab
Imihrajan n biygrra hiya nlkm t id

a gis nen yiﬁr4 a yx ismh rbbi natud
imma imurig ur akk " sul illa x Iqulub
1ggut gix Ihmm ar ka sul ntteajjab

a Imskin iga zund amsmar n kabab
1lin £ lkanun isbr mskin ar ihhrg
1zuyd uggrn izayd sskk"ar ula ttid

a lisyur ula lusra’ zrin lhudud

olEESC A Los5oE.

a yargan atay a ys nttlggam a lhbab
1zuyd ljataf irza d lhal akssab
1mmut kullu dax uhruy nttan ula ayyad
iffuy d umksa lah ma ittay is igqund
a yut s ukuray iftu mani x ittleab

a fln tigmmi trzm ur akk " igqin 1bab
aman s Ibuta’ x udrar tga gis Ifrd
lkamyu ula ttraktur a £ illa ttalab

ira tn uzkkif lejin ira iyi wiyyad

1x iswa wazzan nslil udm d ugccab
nssry dax imikk ix ra ittudda urgaz
nfti nn sul kra x uzg*f’ illa x usarag
a gis sun ifullusn isu gis ulggae

ur ax yuda ftun i nnhar ix nra yikad
lhurma nnun a ma ihadrn ar 1sstlid

a gat d turawin a ncrk dduea lillah

a dalbat rbbi s unzar ad issu Iblad
maqqar nit iggut lyla ittrs Imujud

a tadfi llhna tuf tinnun a buyttub’

a yang is illan iftf iyt nx iga amzlud

ur ax gisnt iga abla rbbi d ug]]id5

1tabea ssiyasa nns ar issrsu Iblad

ar iskar iyarasn ar skarn ssudud

ula Imatarat d Imrasi kullu ljdid
bnun tigvmma wargan ula tin ttrz
ula Imadaris ibna gisnt leadad

a ttanmiya’ lli d igg ran tga yax atig
a yin gis ikucamn 1yi gis ubukad

a yin gis ttlba n sus ula win lyrb

ad ax k ukan isallm rbbi a yagllid
kiyin d waliyy leahd a f rdan Iqulub
mulay lhasan nnk ula lalla khadij
ula gvmatun iga t sidi mulay rcid
sidi muhmmad ixdm x uzal ula yid
1ssutl 1 wakal nnx iwtta d lhudud

a mitru umlal ur t inn ifil 1 waiyyad
lhukm ddati rad t yix ur igi Ikdub
ayan t ur irin a isiggl ma x ittyday
akal yil iga winnx ur a sul nttleab

a yagrlif ann n tinduf ur a iyi issiwid
iffuy tassllit ittyi hili x uskkig®

1x at gis ikkat unzar ard tn tgvraz

1x ixcn wawal arkix ur iri ttasie

1rad t ka nmdl x umlal awin ankkid

mad asn issugr waddjar ix at ittmnid

1x as yiws rad akk " munn ccin leggad.

ass agraylan n tmdyazt1

a bismillah urrahman nbda sis

ad tn nzzwur ix nsawl a iyi ig laman
a brrkat akk" a lahbab a ddyafin
1fulki yikad a nzrra gratnx

iga Imurakkab® ad max a nttgiwir
1gan win seid actuk nzem sis

yan ibnan ywad a sul ibnu wayy’
a ma x d nktti janti’ k ix d nmun

a gan kullu sin ad ma x a tthllam
ur nkks Ibaraka x willi iyaman
yan iskrn kra n uymil nbnu yas
urrix d ilmmad a nyr tibratin

ad nzzwur i mddn sslam uelikum
a gan tasarut ix ra nrzm awal

a fln t id imuslmn /li zrinin

ula ayyuz d tnmmirt ad tn nttellam
ad t ithm ccabab ula zund nkkin
1lin x lktub ula tixzanin

a rbbi d ugllid nnx ad t id yiwin

ula kra x imaziyn Ili sbrnin

ad asn ukan itwwl rbbi leumur
urrix d ilmma d ayk nfrrz awal

a tarwa n imaziyn Ili s d nmun
iqqan d a nttnsah kullu gratnx

a ga iyarasn sin kullu dhrn ax

a wi ufasi wanna t ikkan hnnan
lgudrun a kullu iga yayd islh

a yayt uzlmad arwass a { ewwin
iqqgan d ad skrn lksida bla ran
yan ikemn d labbist ur rad hnnun
1qqgan d a issumm lejaj (n) uyaras
1x as gis tkmml Imazut d waman
nx as gis bbin mskin Ibbnawat
1zayd ar 1siggil mad t ittjurrun

1x 1sha wafud ishu yuzri (n) yan
ar iskar Imasayl Ili idrran

ar as nn in immal iblis igdi’ yan
a yan yar ikkan Ixla zund ifis

ad t ihdu rbbi ka s rad as d inix
Ifayda (n) wawal ijmuen edin akk™
1ga lhal azal isfaw izri akal
kullu kra s nluh ttt 1g d Ixir

a yayd n ttilifizyun a iyaman

walaynni ussan ad hati rzmn as
walaynni nzra gis ma iyi idrran
amarg n sus ad idrus ax gisnt

ula ddriwe ha nn ur gis izra yat
tlla nn x [barabul taggug fllas

ur izdar a sis iyli zud murran
lhurma ccbab irgazn d lunat
ifrxan tifrxin kullu nga yan

a gat kullu yan 1 lhmm ngratnx

a nnit sul nsiggl tilli jlanin

a gat kullu zud afrux ix d ilul

ur ra d tasi mas arkix a syuyyun
1mma ix iffas ig*in ka yamgz akal
a din t akk” izan ur sis ilha yan

a lla ihnnikum a kra iyi idwwrn
ad d inkr wayyad ix ra yamz awal
ggutn laxbar nnhar idrus ax

1x ax dah htajjan mddn yrin ax

ssier a kk 'n d akk " ismunn urd atay.

tarzzift n idbnnasr1

a bismillah urrahman ad sawlx

ad dax fllak nsllm a yan d ufix

ula sslam uealikum rad tn zzwurax
a nttan ka s addan ayt rbbi x wawal
1X inmaqqar umumn nita d wayyad
urrix d ilmma da nn didun jmeax

a lahbab a ha iyi nbdd ngratun

ar nsnimmir mddn s kigan d Ifrh
layyu ytz ad ax akk" ismunn yrin ax
utiy d Ixatr d lhna nat d Ixir

a ma igan a ssbab nnx llix d nmun
iga seid gmatnx £ rbbi bla trme

a yidbnnasr nucka d ar darun

a kka nzr lktab nnk a iyi d yiwin

a yagvlif azlmad mrbbi elamin

a ggiwn ikkis bab nnk Ixir’ dlhin

a ya igan amadun yazzIl nn darun

ad d isy asalar ad tn iffuy wattan

a gix yar acami ur akk" nyri yat
ssny yar imikk ar sisn ttzallax
walaynni labudd a nbdd a kk eawnx
lhurma ccbab nnx Ili yranin

a yan dar imikk lImal isy mraw

ur iyla watig nnsn s rbea laf

1lla gis Ixir a neawn g matanx

1x nzra ddiwan n seid iedl nit

ad nskr winu zikk sul a ig lhal
1ggut ma njla x ihwacn d wurar
fggut mad tkix ur niwi hrhrjlt nns'
ncib yass a ha iyi iluh ax d uram
1x ax gis ddnb a igan nndumat

a zund uday izldn ix iggz akal

ur irbih x lixrt wala ddunit.

